
Fil-Proċess ta’ Bologna ħafna pajjiżi Ewropew lestew rapport fuq il-kwalita` fl-universitajiet.  Biss, il-fokus prinċipali ta’ dawn ir-rapporti ma’ kienx fuq it-tagħlim ta’ xejra dominanti u l-istruttura tal-BMD.  Biex tingħata iktar attenzjoni lit-tagħlim tal-Universita` tul il-ħajja (ULLL) fl-Ewropa il-proġett tax-xibka tal-Equipe Plus ipproduċa rapporti ta’ kwalita` nazzjonali (NQRs), rapport fuq kull pajjiż imsieħeb.  Għalħekk ir-rapporti jkopru 28 pajjiż u jippreżentaw analiżi nazzjonali fuq arranġamenti ta’ kwalita` għat-tagħlim tal-universita` tul il-ħajja.  Wieħed għandu aċċess għar-rapporti kollha fuq is-sit elettroniku tal-Equipe Plus (http://www.cfp.upv.es/webs/equipeplus/index/national.jsp) bl-Ingliż u bil-lingwi nazzjonali rispettivi.     
Kontenut tar-rapporti
Ir-rapporti tal-Kwalita` Nazzjonali ivarjaw ħafna fl-avviċinament tagħhom, fit-tul u fil-kontenut, imma kollha jinkludu ħarsa ġenerali qasira tat-tagħlim tal-Universita` tul il-ħajja fil-pajjiż tagħhom, l-iskala ta’ dan it-tagħlim, l-iskop u fatturi prinċipali , spjegazzjoni tal-arranġamenti biex tiġi assigurata l-kwalita` tal-proviżjoni tat-tagħlim tal-Universita` tul il-ħajja, u l-iktar ukoll fuq informazzjoni dwar arranġamenti separati fuq korsijiet li jġorru kreditu u dawk il-korsijiet li ma jġorrux.
F’każijiet fejn arranġamenti ta’ kwalita` għat-tagħlim tal-Universita` tul il-ħajja isegwu eżattament l-istess proċedura bħal dik tat-tagħlim ta’ xejra dominanti, informazzjoni relevanti mir-rapporti tal-proċess ta’ Bologna li ssemma hawn fuq ġiet estratta u mqassra, u f’ċerti każijiet fatturi tal-proviżjoni tat-tagħlim tal-Universita` tul il-ħajja li ma ġewx trattati b’mod proprju minn dawn il-proċessi ġew iddentifikati. Jekk arranġamenti ta’ kwalita` tat-tagħlim tal-Universita` tul il-ħajja huma organizzati nazzjonalment (integrati f’sistema ta’ xejra dominanti jew sistema separata) ir-rapport ta’ kwalita` nazzjonali jagħti informazzjoni fuq ir-rwol tal-aġenzija nazzjonali, u xi kultant ukoll fuq il-metodi u/jew l-iskop tal-analiżi jew reviżjoni.  Fejn il-proviżjoni tat- tagħlim tal-Universita` tul il-ħajja ta’ xi pajjiż ma’ taqax f’sistemi nazzjonali ta’ kwalita` ta’ xejra dominanti, ir-rapport ta’ kwalita` nazzjonali jagħti bixra ġenerali lill-arranġamenti relevanti. 
Xi kultant wieħed jikkummenta fuq l-effetivita` tal-arranġamenti ta’ kwalita` tat- tagħlim tal-Universita` tul il-ħajja nazzjonali, u fejn l-arranġamenti huma lokali jew istituzzjonali, f’ċerti każijiet tiġi mogħtija bixra ġenerali tal-firxa ta’ proċessi li huma nvoluti.  
Ħafna rapporti ta’ kwalita` nazzjonali jirreferu għal siti elettroniċi għal iktar informazzjoni, u/jew jagħtu referenzi ta’ dokumenti prinċipali.  Xi rapporti jżidu wkoll spjegazzjonijiet ta’ terminoloġija teknika.
Huwa diffiċli li tiġġeneralizza jew tikklassifika ir-rapporti kollha b’mod sempliċi jew li tagħmel ġustizzja f’analiżi qasira lill-informazzjoni dettaljata u kontestwali li ġiet pprovduta fir-rapporti.  Li qed noffru hawn hu għalhekk indikazzjoni tat-tendenzi u fatturi ġenerali, miżjuda b’kummenti fuq xi fatturi iktar speċifiċi. 
Ħafna mir-rapporti ta’ kwalita` nazzjonali ġew miktuba fl-2007.  Minħabba l-fokus qawwi fuq it-tagħlim tul il-ħajja u l-bidla tal-pajjiżi Ewropew f’dan is-settur, xi informazzjoni f’dawn ir-rapporti u l-bixra ġenerali t’hawn taħt tista’ diġa qed tinbidel imma minkejja dan, aħna qed nipprovdu punt ta’ tluq biex nifhmu żviluppi kurrenti.
Sistemi nazzjonali ta’ xejra dominanti – assigurazzjoni ta’ kwalita` - akkreditazzjoni

Minkejja l-varjeta` li diġa ssemmiet hawn fuq, bejn wieħed u ieħor hemm similaritajiet kbar bejn mudelli tal-assigurazzjoni ta’ kwalita` tal-imsieħba Ewropew (QA) għal edukazzjoni oħla (HE) b’mod ġenerali, u anke għat- tagħlim tal-Universita` tul il-ħajja.
Ħafna mill-pajjiżi msieħba tal-Equipe Plus għandhom sistemi nazzjonali għal assigurazzjoni ta’ kwalita` fl-edukazzjoni oħla – din ġiet stabillita b’konsegwenza tal-proċess ta’ Bologna, tikkonċentra fuq edukazzjoniuniversitarja ta’ xejra dominanti, imma madankollu b’influwenza qawwija fuq it-tagħlim tal-Universita` tul il-ħajja.  Tipikament, is-sistema ta’ assigurazzjoni ta’ kwalita` ta’ xejra dominanti u l-kriterji għall-akkreditazzjoni espliċita jew impliċita jgħoddu wkoll għall-proviżjoni tat- tagħlim tal-Universita` tul il-ħajja.
Fattur komuni ta’ sistemi ta’ kwalita` tal-edukazzjoni oħla hu l-eżistenza ta’ xi entita jew aġenzija esterna, ħafna drabi pubblika u ħafna drabi awtorizzata mill-Ministeru tal-Edukazzjoni, biex tevalwa u/jew takkredita universitajiet u s-sistemi tagħhom ta’ kwalita`, f’xi pajjiżi anke l-proviżjoni ta’ edukazzjoni tagħhom.  Ix-xogħol t’evalwazzjoni u akkreditazzjoni huwa, f’xi pajjiżi msieħba, taħt ir-responsabilta` ta’ iktar minn aġenzija waħda. 
Mudell tipiku ta’ akkreditazzjoni huwa wieħed fejn l-istituzzjoni edukattiva – l-universita` - għandha tiġi akkreditata mill-entita nazzjonali awtorizzata, bbasata fuq analizi jew verifika esterna, f’xi pajjiżi dan hu kombinat ma’ sistema ta’ evalwazjoni li l-universita` tagħmel lilha stess.  Hemm ukoll eżempju (Awstrija) fejn l-aġenzija nazzjonali tipprovdi moniteraġġ u assessjar tal-immaniġjar ta’ kwalita` tal-istituzzjonijiet bħala sevrvizz volontarju, u mhux bħala arranġament obbligatorju.
F’ħafna pajjiżi l-universitajiet, wara li jkunu ħadu akkreditazzjoni istituzzjonali, jiġu awtorizzati li jakkreditaw jew jiċċertifikaw il-provista ta’ edukazzjoni tagħhom stess. F’xi pajjiżi, pero`,korsijiet jew programmi ta’ grad li jġorru kreditu iridu jiġu akkreditati separatament b’mod nazzjonali.
Karatteristika ġenerali oħra tas-sistemi ta’ assigurazzjoni ta’ kwalita` li ġew rapportati fl-edukazzjoni oħla – kemm dik nazzjonali u anke dik lokali – hi l-eżistenza ta’ distinzjoni bejn l-arranġamenti ta’ programmi li jġorru kreditu jew korsijiet (li jwasslu għal diploma, ċertifikati jew kreditu) u programmi li ma jġorrux kreditu u korsijiet (dawk li ma jwasslux għal ċertifikat jew diploma formali).  Is-sistemi għal provista ta’ korsijiet li jġorru kreditu b’mod ġenerali huma iktar elaborati bi proċeduri ta’ żvilupp ta’ kwalita` iktar sistematiċi u definiti, u bi kriterji u arranġamenti ta’ kontroll aħjar.  L-arranġamenti ta’ korsijiet li ma jġorrux kreditu ħafna drabi jkunu arranġamenti interni biss, u xi kultant inqas sistematiċi. 
Xi ftit pajjiżi għadhom ma żvillupawx sistema ta’ kwalita` nazzjonali għal edukazzjoni oħla ta’ xejra dominanti. Madankollu, dawn il pajjiżi jirrapurtaw preparazzjoni kontinwa biex jistabilixxu sistema ta’ kwalita` nazzjonali għal universitajiet, jew jemfasizzaw li fatturi ta’ assigurazzjoni ta’ kwalita` huma f’livell serju fl-aġenda.  Eżempju minn dawn hija Latvja.
Arranġamenti ta’ kwalita` għat-Tagħlim tal-Universita` tul il-ħajja
Kif diġa ġie indikat qabel kienu ftit ħafna il-pajjiżi li rrapurtaw li għandhom sistema sep arata nazzjonali ta’ assigurazzjoni ta’ kwalita` jew arranġamenti ta’ kwalita` nazzjonali partikolari għat-tagħlim tal-universita` tul il-ħajja, għalhekk kull universita` hi dipendenti biss fuq sistema jew arranġament ta’ kwalita` interna għat-tagħlim tal-universita` tul il-ħajja, li f’ħafna universitajiet ma tidhirx bħala sistema formali ħafna. 
Malta (li bħal Ċipru għandha universita` waħda biss) m’għandiex sistema ta’ assigurazzjoni ta’ kwalita` nazzjonali għall-universita`.  Madankollu, it-titjib tas-sistema edukattiva totali nistgħu narawh f’każijiet bħal sistemi ta’ tagħlim avvanzat (Let Me Learn) li “jgħinu lill-għalliema biex joħolqu ambjent ta’ tagħlim li verament jirrispetta proċessi ta’ tagħlim diversifikat”. 
F’xi pajjiżi, per eżempju l-Estonja, l-universitajiet flimkien elaboraw sistema ta’ assigurazzjoni ta’ kwalita` għall-edukazzjoni kontinwa universitarja / tagħlim tal-universita` tul il-ħajja, bbażata fuq bżonnijiet nazzjonali ta’ xejra dominanti.
Xi pajjiżi rrapurtaw li bdew, jew jixtiequ jibdew proċess li jistabilixxi systema nazzjonali ta’ assigurazzjoni ta’ kwalita` partikolarment iddisinjata għat-tagħlim tal-universita` tul il-ħajja. Skond ir-rapporti ta’ kwalita` nazzjonali jidher li hemm interess dejjem qed jikber, f’bosta pajjiżi Ewropew, biex jiżvillupaw sistemi ta’ kwalita` nazzjonali għat-tagħlim tal-universita` tul il-ħajja, u f’ħafna pajjiżi, ħafna xogħol preparatorju diġa sar.  Fil-Finlandja, per eżempju, leħaq sar ħafna f’dan l-ambitu.  Pajjiżi oħra, bħal Polonja, għad baqgħalhom xi xogħol x’isir.
Barra minn hekk, ix-xbieki tal-edukazzjoni kontinwa nazzjonali / it-tagħlim tul il-ħajja f’ċertu pajjiżi jilgħabu rwol importanti, avolja informali, rwol biex itejbu it-tagħlim tal-universita` tul il-ħajja.  L-Ungerija u r-Renju unit huma żewġ eżempji hawnhekk. Minħabba l-makkinismi ta’ sapport u gwida kif ukoll bdil ta’ esperjenza u prattika tajba il-kooperazzjoni tax-xibka għandha impatt fuq aġendi esistenti ta’ assigurazzjoni ta’ kwalita` u anke fuq l-iżvilupp ta’ sistemi ta’ assigurazzjoni ta’ kwalita`.
L-assigurazzjoni ta’ kwalita` tat-tagħlim tal-universita` matul il-ħajja hi fuq kollox kwistjoni ta’ aċċess għal individwi li jiffurmaw parti minn gruppi li tradizzjonalment ma attendewx korsijiet jew programmi tal-universita`.  Uħud mir-rapporti nazzjonali ta’ kwalita` jinkludu kummenti fuq ir-rikonoxximent (jew akkreditazzjoni) tat-tagħlim ta’ qabel, formali jew informali, u anke jikkunsidraw l-edukazzjoni kontinwa universitarja / it-tagħlim tal-universita` matul il-ħajja bħala punt ta’ aċċess importanti għall-universitajiet.  Eżempju minn dawn hija Franza.
Il-mod kif it-tagħlim tal-universita` matul il-ħajja huwa organizzat jew immexxi huwa msemmi f’uħud mir-rapporti nazzjonali ta’ kwalita` bħala element b’influwenza fuq il-kwalita`.  Jidher li, għall-parti kbira tiegħu, unità separati tat-tagħlim tal-universita` matul il-ħajja qed jieħdu ħsieb dan l-istess tagħlim, u dan huwa vantaġġ.  Dawn l-unità huma parti ċentralizzati u parti diċentralizzati, u, bi grad varjat, integrati fl-universita`.  Bosta pajjiżi, bħall-Awstrija, ikollhom ċentri tat-tagħlim tal-universita` matul il-ħajja fi ħdan l-universitajiet, waqt li fl-universita` ewlenija ta’ Malta, “fakultajiet, istituti u programmi differenti huma responsabbli għall-ippjanar u l-implimentazzjoni” ta’ inizjattivi tat-tagħlim tal-universita` matul il-ħajja.  Fl-Islanda, mill-banda l-oħra, ċentri tat-tagħlim matul il-ħajja ġew stabilliti (1997) u dawn joffru korsijiet universitarji kif ukoll korsijiet fil-livell ogħli tal-iskola sekondarja.  Dan juri kif anke jew xi mudelli organizzattivi jistgħu jiddominaw, xorta jibqa varjeta` ta’ soluzzjonijiet organizzattivi.     

